
MALAYSIA MAIN PERANAN AKTIF
DALAM PERTUKARAN STATUS IALA
KEPADA INTERGOVERNMENTAL
ORGANIZATION (IGO)

2 Oktober 2023 - YBrs Kapten Mohamad Halim bin
Ahmed, Ketua Pengarah Laut Malaysia yang juga
merupakan Pengerusi Lembaga Dius Api aktif memberi
pandangan dalam pembentukan draf peraturan
kewangan dan peraturan am dalam pertukaran taraf
International Association of Marine Aids to Navigation
and Lighthouse Authorities (IALA) dari status Non-
governmental Organization (NGO) kepada status
Intergovernmental Organization (IGO). Sehingga tarikh
berita ini ditulis, Malaysia merupakan Negara ke - 4
dari 22 Negara yang telah meratifikasi the Convention
on the International Organization for Marine Aids to
Navigation dan Convention ini memerlukan 30 ratifikasi
bagi membolehkannya berkuat kuasa sebagai IGO.

MALAYSIA PERTINGKAT LATIHAN
TEKNOLOGI DIGITAL TERKINI
KESELAMATAN PELAYARAN

3 Oktober 2023 - Dr Yasmin binti Mohd Hasni, pegawai
kanan  Bahagian  Keselamatan  Pelayaran  dan

Komunikasi Maritim bersama En Omar Frits Eriksson,
Timbalan Ketua Setiausaha IALA yang juga merupakan
Dekan IALA World-Wide Academy membincangkan fasa
latihan yang boleh dipertingkatkan oleh Malaysia bagi
menghadapi perkembangan terkini teknologi digital
seperti Maritime Autonomous Surface Ship (MASS)
yang memberi kesan kepada hampir kesemua aspek
industri  maritim seperti  komunikasi maritim, alat
bantuan pelayaran dan perkhidmatan trafik marin.
Masakini Institut Latihan Pengangkutan Laut (MATRAIN)
telah bekerjasama dengan IALA World-Wide Academy
dalam melaksanakan kursus perkhidmatan trafik vesel
dan alat  bantuan pelayaran  kepada  peserta

antarabangsa IALA.

PENCARAH KERJA RAYA SABAH IKTIRAF KEPAKARAN TEKNIKAL JABATAN LAUT
MALAYSIA (JLM) SEBAGAI AGENSI PELAKSANA PROJEK PEMBANGUNAN ALAT

BANTUAN PELAYARAN

3 Oktober 2023 - Pasukan pegawai Bahagian Pengurusan Trafik dan Bantuan Pelayaran (BPTP) JLM bersama pasukan

teknikal Malacca Strait Council (MSC) diketuai oleh En Seiji Sasaki dari Jepun melaksana pemeriksaan dan senggaraan
Aids to Navigation Fund (ANF) No 2 / 2023 ke atas Rumah Api Bukit Jugra, Selangor sebagai salah satu dari 18 alat
bantuan pelayaran kritikal di laluan pelayaran antarabangsa Selat Melaka. Pada 26 September 2023, Tuan Hj Arman bin

Abdul Muin, Pengarah Kerja Raya Sabah telah mengiktiraf JLM mempunyai kepakaran, pengalaman dan pengetahuan

teknikal yang diperlukan untuk melaksana sendiri projek pembinaan semula Tandarah Suar Pulau Sipadan dan Tandarah

Suar lain di perairan Negeri Sabah yang diluluskan dalam Rancangan Malaysia Ke - 12.

MESYUARAT HALA TUJU PEMBANGUNAN PERKAPALAN & PELAUT

4 Oktober 2023 - Buat julung kalinya Jabatan Laut
Malaysia (JLM) sebagai salah satu agensi peneraju
untuk Advisory Committee 1 (ACI) - National Shipping
& Port Council (NSPC) telah menganjurkan Mesyuarat

Hala Tuju Pembangunan Perkapalan &  Pelaut.

o MESYUARAT HALA TWiu 2
IS PEMBANGUNAN PERKAPALANDA PELAT (1

worsezz D : : Mesyuarat ini diadakan bagi membincangkan dan
memperhalusi indikator sasaran industri berkenaan

‘Employment of Malaysian  Ships & Malaysian

Seafarers’ di bawah aspirasi NSPC. Mesyuarat yang
diadakan di Hotel Seri Pacific, Kuala Lumpur ini telah
dipengerusikan oleh Ketua Pengarah Laut, YBrs.
Kapten Mohamad Halim bin Ahmed dan dihadiri wakil-

wakil daripada 20 agensi daripada sektor kerajaan

dan sektor swasta yang mempunyai fungsi dan
peranan secara langsung  terhadap  industri
perkapalan negara. Pada mesyuarat kali ini, beberapa
maklumat penting berkaitan perkapalan & pelaut
telah dikongsikan oleh wakil agensi yang hadir,

antaranya;

Maklumat Pelaut

I. Seafarer Certifications

2. Central Mercantile Marine Fund
3. Training & Competency

4. Collective Bargaining Agreement
5. Recruitment & Placement Services

Maklumat Perkapalan
I. Ship Registrations
2. Cabotage Policy
3. Shipping Operations
4. Cargo & Forwarding
5. Offshore Vessels

4 Oktober 2023 - Pasukan teknikal Bahagian Pengurusan Trafik dan Bantuan Pelayaran (BPTBP) bersama pasukan teknikal
Malacca Strait Council (MSC) memeriksa dan menyenggara Rumah Api Tanjung Tuan, Melaka Bandaraya Bersejarah
semasa pemeriksaan rutin Aids fo Navigation Fund (ANF) No 2 / 2023. Di laluan pelayaran antarabangsa Selat Melaka,
perairan antara Rumah Api Tanjung Tuan, Malaysia dan Rupat, Indonesia ini merupakan perairan kritikal Sektor 3
Perkhidmatan Trafik Vesel bagi laluan mana - mana kapal melebihi 15 meter draf atau mana - mana kapal tangki melebihi
150 ribu Deadweight Tonnage (DWT).

SESI PERBINCANGAN BERSAMA PERSATUAN NELAYAN KUALA LANGAT BAGI ISU
SEMASA YANG BERBANGKIT DI HAD PELABUHAN KUALA LANGAT

5 Oktober 2023 - Satu perbincangan antara Jabatan
Laut Wilayah Tengah, Persatuan Nelayan Kuala Langat
dan syarikat operator Ship-to-Ship  (STS) telah
diadakan dan dipengerusikan oleh Tuan Pengarah Laut
Jabatan Laut Wilayah Tengah, En. Hairizam Bin
Albukhari bertempat di Pejabat Laut Negeri Selangor.

Sesi ini adalah untuk mendapat kata sepakat antara
persatuan nelayan dan syarikat operator dalam

menjalankan  operasi  tanpa mengganggu  aktiviti

nelayan setempat.

MAKLUMAT JITU NELAYAN BANTU JAMIN KESELAMATAN PELAYARAN

6 Oktober 2023 - Maklumat dan bantuan awal dari
nelayan setempat membolehkan pegawai Bahagian
Pengurusan Trafik dan Bantuan Pelayaran (BPTBP), JLM
Wilayah Persekutuan Labuan mengambil tindakan

utama menunda sebuah boya suar yang ditemui
hanyut masuk ke Had Pelabuhan Labuan sehingga
meningkatkan risiko keselamatan pelayaran. Nelayan
terbabit memberi maklumat lokasi boya suar hanyut
dengan no siri A/9106 itu dengan tepat sehingga JLM
dapat menemui dan menundanya ke lokasi selamat

dengan segera demi  menjamin  keselamatan
pelayaran.

PELAN KONTINGENSI MELAWAN TUMPAHAN MINYAK DARI KAPAL -
MALAYSIA KONGSI KEPAKARAN BERSAMA BRUNEI DARUSSALAM

7 Oktober 2023 - En Mohd Hisham bin Rubani bersama pegawai - pegawai kanan Bahagian Pengurusan Trafik dan
Bantuan Pelayaran (BPTBP) memberi penerangan kepada pegawai - pegawai kanan Maritime and Port Authority
Brunei Darussalom (MPABD) mengenai peranan JLM seperti yang dinyatakan dalam dokumen Pelan Kontingensi
Tumpahan Minyak Malaysia (Malaysia Oil Spill Contingency Plan - MOSCoP) edisi 2021. Brunei Darussalam sedang
mengemaskini dokumen National Oil Spill Contigency Plan (NOSCP) agar selari dengan aspek penting International
Convention on Oil Pollution Preparedness, Response and Cooperation (OPRC) 1990 serta amalan terbaik negara jiran
seperti Malaysia

KOMUNIKASI RADIO VHF MARITIM -
JLM TINGKAT KERJASAMA DENGAN
SURUHANJAYA KOMUNIKASI DAN
MULTIMEDIA MALAYSIA

PROGRAM KESEDARAN
PENGUNTUKAN RADAS (AA)
| - KEPADA AGENSIKERAJAAN |

5 OETDACR MGy

7 Oktober 2023 - Pn Nurul Suhana binti Sulaiman, En
Mohd Azrul bin Abu Bakar dan En Mohd Nabil bin Abdul

Razak, pegawai - pegawai kanan dari Bahagian
Pengurusan Trafik dan Bantuan Pelayaran serta
Bahagian Keselomatan Pelayaran dan Komunikasi

Maritim, JLM menerima cenderahati dari Pn Rafeeza
binti Rahim, Ketua Jabatan Penguntukan Spektrum
Radio (Perkhidmatan Bergerak), SKMM semasa Program
Kesedaran Penguntukan Radas (Apparatus Assignment -
AA) Kepada Agensi Kerajaan baru - baru ini. JLM di
bawah naungan International Maritime Organization
(IMO) SKMM  di

Telecommunication Union (ITU) menyedari situasi tidak

bersama bawah  International
kompatibel yang boleh berlaku di antara alatan radio
komunikasi VHF yang dipasang di atas kapal serta
Perkhidmatan Trafik Vesel di

bertekad untuk mempertingkatkan kerjasama teknikal

persisir pantai  dan
untuk terus menjamin keselamatan pelayaran kapal -

kapal dagang yang belayar di perairan Malaysia.

JLM WILAYAH SELATAN SERTAI
PROGRAM JOHOR BERSIH 2023,
KAMPUNG SIMPANG ARANG,
GELANG PATAH, JOHOR

8 Oktober 2023 - Sukacita dimaklumkan bahawa
menyedari akan kepentingan memberikan  khidmat
sosial kepada masyarakat setempat, seramai 10 orang
pegawai dan kakitangan Jabatan telah menyertai
program berkenaan.

Program ini merupakan inisiatif Maijlis Bandaraya
Iskandar Puteri yang diketuai oleh Puan Hajoh Zainab
binti Abu Bakar, Ahli Majlis Leisure Farm dengan
kerjasama Tok Batin Noorie bin Kassim, Penghulu Kg.

Simpang Arang, Gelang Patah.

Program yang berlangsung selama 3 jam itu berjaya
mengumpulkan sejumlah 100kg sampah-sarap yang
dikutip

kawasan

sekitar Sekolah Agama Simpang Arang,

laluan  utama kampung dan kawasan

kediaman penduduk kampung.

JEREBU DI LALUAN PELAYARAN SELAT MELAKA - KESEMUA ALAT BANTUAN
PELAYARAN KRITIKAL DILENGKAPI AUTOMATIC IDENTIFICATION SYSTEM (AIS)

8 Oktober 2023 - Pasukan pemeriksa alat bantuan
Trafik dan
Pelayaran (BPTBP) mengesahkan secara fizikal status 100%
transponder AIS di Sepat Resilient Light Beacon (RLB),
Selangor semasa pemeriksaan Aids to Navigation Fund
(ANF) No 2/2023 pada 5 Oktober 2023 (Khamis) baru -
baru ini. Sepat RLB merupakan salah satu dari 18 alat

pelayaran Bahagian Pengurusan Bantuan

bantuan pelayaran kritikal ANF di Selat Meloka yang
dilengkapi transponder AIS atau Radar Beacon (RACON)
bagi membantu kapal - kapal dagang komersial belayar
melalui Selat Melaka dengan selamat walaupun fenomena
jerebu di antara perairan Selangor ke Johor masakini
menjejaskan jarak penglihatan dengan status tidak sihat Air
Pollutant Index (API) antara 150 - 200.

EXPERT MISSION ON PORT STATE CONTROL PROGRAMME 2023

9 Oktober 2023 - Bahagian Operasi Maritim, lbu Pejabat
Laut dengan kerjosama Sekretariat Tokyo MOU serta Institut
Latihan Pengangkutan Laut (MATRAIN) telah menganjurkan
Kursus “EXPERT MISSION ON PORT STATE CONTROL (PSC)
PROGRAMME” bagi tahun 2023 bertempat di Berjaya
Penang Hotel, Pulau Pinang bermula 9 Oktober 2023
hingga 13 Oktober 2023. Maijlis perasmian telah
disempurnakan oleh YBrs. Tuan Arumugam A/L V.S.
Subramaniam, Pengarah Bahagian Operasi Maritim, Ibu
Pejabat Laut Jabatan Laut Malaysia.

Seramai 30 orang pegawai Jabatan Laut Malaysia yang
dilantik sebagai Port State Control Officer telah menyertai
kursus ini bersama 2 orang pakar jemputan dari Ministry of
Land, Infrastructure, Transport and Tourism (MLIT) Japan.
Penganjuran kursus ini dilihat dapat memberi manfaat
kepada peserta dari aspek meningkatkan ilmu pengetahuan
dan peningkatan keupayaan berkaitan Port State Control
dengan perkongsian pengalaman daripada tenaga pakar.
Jabatan Laut Malaysia akan memastikan kapal-kapal yang

memasuki perairan dan pelabuhan Malaysia berada dalam

keadaan selamat serta mematuhi peraturan-peraturan yang
berkuatkuasa dan konvesyen antarabangsa.

MAERSK KOMITED PERKASA PELABUHAN TANJUNG PELEPAS (PTP), JOHOR
DESTINASI GLOBAL HUB TRANSHIPMENT

9 Oktober 2023 - Pasukan pemeriksa alat bantuan
pelayaran Bahagian Pengurusan Trafik dan Bantuan
Pelayaran (BPTBP) laksana pemeriksaan  bagi
mengesahkan ketersediaan 100% Tandarah Suar
Tanjung Tohor, Muar, Johor yang merupakan salah
satu dari 18 alat bantuan pelayaran kritikal Aids to
Navigation Fund (ANF) No 2/2023 bagi menjamin
keselamatan pelayaran kapal - kapal komersial

antarabangsa yang melalui Selat Melaka. Pada akhir
September 2023, YB Loke Siew Fook, Menteri
Pengangkutan Malaysia telah bertemu dengan CEO
A. P. Maller - Maersk, En Vincent Clerc di
Copenhagen, Denmark dan telah menerima komitmen
beliau bahawa Maersk kekal menjadikan Pelabuhan
Tanjung Pelepas, Johor sebagai destinasi  hub
transhipment global bagi keseluruhan fleet kapal
kontena mereka.

JABATAN LAUT MALAYSIA (JLM) DAN
JABATAN PERIKANAN MALAYSIA
BINCANG ASPEK KESELAMATAN

BOT NELAYAN

10 Okiober 2023 - En Mohd Hisham bin Rubani,
Timbalan Pengarah Bahagian Pengurusan Trafik dan
Bantuan Pelayaran (BPTBP) bersama - sama pegawai
kanan beliau menerima kunjungan hormat dari En
Mohamed Rizal b. MustafaeMustapha, Pengarah
Bahagian Khidmat Pengurusan Jabatan Perikanan
Malaysia  bersama  pasukan  teknikal  beliau
membincangkan keperluan mengadakan pertemuan
berstruktur antara kedua - dua Ketua Jabatan. Aspek
keselamatan bot nelayan sering mendapat perhatian
JLM, namun perbezaan rekabentuk dan operasi antara
bot nelayan dan lain - lain jenis bot menghalang bot

nelayan ini dipadankan dengan keperluan Konvesyen
SOLAS dan Load Line.

NAVIGATING THE FUTURE : SAFETY FIRST - TEMA WORLD MARITIME DAY 2024

10 Oktober 2023 - Pasukan pemeriksa alat bantuan
pelayaran Bahagian Pengurusan Trafik dan Bantuan
Pelayaran (BPTBP) bersama - sama pasukan teknikal
Malacca Strait Council (MSC) laksana pemeriksaan
rutin Aids to Navigation Fund (ANF) No 2 / 2023 di
Rumah Api Pulau Undan, Meloka Bandaraya
Bersejarah dan Tandarah Suar Panjang Utara di
perairan Muar negeri Johor. Navigating The Future :
Safety First merupakan tema yang dipilih bagi
sambutan World Maritime Day 2024.

BENGKEL SISTEM JANJI TEMU JABATAN LAUT MALAYSIA

12 Oktober 2023 - Bengkel Sistem Janji Temu Jabatan Laut Malaysia ini telah disertai oleh wakil daripada Jabatan Laut
Malaysia Wilayah Timur bertujuan untuk memberi pendedahan awal dan latihan kepada Person in Charge (PIC) bagi
melancarkan proses permohonan janji temu secara dalam talian. Bengkel ini telah disampaikan oleh En. Norazizul,
Penolong Pegawai Teknologi Maklumat, Unit Teknologi Maklumat dan Kerajaan Elekironik (UTMKE), lbu Pejabat Laut
dan dibantu oleh En. Mohamad Najdi Naim, Penolong Pengarah, Unit Korporat, lbu Pejabat Laut. Orang awam yang
ingin berurusan di semua premis Jabatan Laut Malaysia Wilayah Timur perlu memohon secara dalam talian di
http://www.meetmemmd.gov.my/ bermula 1 November 2023 (Rabu).

JLM WILAYAH SELATAN SANTUNI PELBAGAI AGENSI DALAM PROGRAM
PEMULIAAN AL-QURAN(PELUPUSAN) TAHUN 2023

12 Oktober 2023 - Sukacita dimaklumkan bahawa program di ATA's telah berjaya dilaksanakan berkat persefahaman
dan kerjasama yang erat di antara Kementerian Dalam Negeri dan Jabatan Agama Islam Negeri Johor. Program yang
berlangsung bermula seawal 7.30 pagi itu dimulai dengan alunan bacaan Al-Quran di Bilik Auditorium Jabatan sebelum
rombongan sejumlah 40 orang pegawai dan kakitangan itu mendengar taklimat keselamatan yang telah disampaikan
oleh krew kapal Al-Nilam bertempat di Jeti Jabatan. Rombongan selamat sampai semula ke Jeti Jabatan pada jam
1.50pagi tadi bersama-sama 8 orang krew dan anak-anak Kapal Al-Nilam. Semoga kerjasama dan persefahaman
antara agensi dalam usaha mempertingkatkan martabat Al-Quran khususnya di Negeri Johor berterusan

PENDIGITALAN, PEMACU PENGANGKUTAN MAMPAN

13 Oktober 2023 - Pasukan pemeriksa alat bantuan pelayaran Bahagian Pengurusan Trafik dan Bantuan Pelayaran
(BPTBP) bersama pasukan teknikal Malacca Straits Council (MSC) melaksana pemeriksaan alatan fizikal dan digital
Rumah Api Bukit Segenting, Batu Pahat, Johor yang merupakan salah satu dari 18 alat bantuan pelayaran kritikal laluan
navigasi antarabangsa Selat Melaka. JLM bersama - sama IMO dengan kerjasama semua pihak berkepentingan
berusaha memastikan industri perkapalan Negara dapat menerapkan revolusi digital, dengan fokus keselamatan nyawa
serta harta benda, meningkatkan perlindungan alam sekitar dan mengurus risiko keselamatan siber dengan keutamaan
harmonisasi mesej elektronik bagi membantu pertukaran maklumat antara kapal dan daratan

BELANJAWAN MADANI 2024 - KERAJAAN SEDIAKAN DANA GERAN PADANAN
CALAK SEKTOR SWASTA ANJURKAN ACARA SUKAN BERPRESTASI TINGGI

14 Oktober 2023 - Pasukan badminton JLM Negeri
Perak memberi saingan sengit semasa menyertai
Kejohanan Badminton Piala CEO Lumut Port 2023
pada 14 Oktober 2024. Susulan sambutan tahun 2023
yang amat menggalakkan, Kerajoan akan terus
menyediakan geran padanan RM 50 juta bagi
menggalakkan sektor swasta seperti Lumut Port Sdn.

Bhd. terus menganjurkan acara sukan berprestasi

tinggi seperti kejohanan badminton sebegini

BELANJAWAN MADANI 2024 -
KERAJAAN SEDIA PERUNTUKAN UNTUK
MANFAAT PELATIH BIDANG MARITIM

*

14 Oktober 2023 - Pasukan Port State Control Officers
(PSCOs) JLM Wilayah Utara laksana pemeriksaan
mengesahkan layak layar kapal Bulk  Carrier
berpendaftaran asing - AFRICAN QUEEN yang masuk
memunggah kargo dalam Had Pelabuhan Pulau
Pinang. Kerajoan menyedari pemeriksaan  rumit
sebegini menagih bakat - bakat baharu berkemahiran
paling tinggi yang sentiasa dapat beradaptasi dengan
perkembangan dunia yang cepat berubah lalu
meluluskan peruntukan tertentu untuk menyokong
pembangunan bakat tempatan yang selari dengan
kehendak industri

BELANJAWAN MADANI 2024 - PADANG TERBANG (STOLPORT) PULAU TIOMAN
DINAIK TARAF UNTUK TAMPUNG PENINGKATAN KEMASUKAN PELANCONG

15 Oktober 2023 - Pasukan pemeriksa alat bantuan
pelayaran Bahagian Pengurusan Trafik dan Bantuan
Pelayaran (BPTBP) JLM Wilayah Timur laksana senggaraan
alat bantuan pelayaran sekitar Pulau Tioman bagi
pengguna
pengangkutan laut di pulou peranginan tersebut.

memastikan  keselamatan  pelayaran
Kerajaan komited untuk menaik taraf padang terbang
(STOLport) Pulau Tioman sedia ada melibatkan
pemanjangan landasan daripada 913 meter kepada 1,300
meter bagi menampung keperluan operasi pesawat jenis
Kod 3C (ATR - 72) untuk memenuhi peningkatan
kemasukan pelabur, peniaga dan pelancong ke salah

satu destinasi pulau paling cantik di dunia tersebut.

MAJLIS PERASMIAN KURSUS MALAYSIA TECHNICAL COOPERATION
PROGRAMME(MTCP) - OIL SPILL TECHNICAL COMBAT COURSE

16 Oktober 2023 - Jabatan Laut Malaysia (JLM) melalui Institut
Latihan Pengangkutan Laut (MATRAIN) sedang menganjurkan
kursus. MTCP - Qil Spill Technical Combat Course yang
berlangsung dari 16- 20 Oktober dengan kerjasama
Kementerian Luar Negeri (KLN). Majlis ini telah dihadiri oleh
Kapten Mohamad Halim bin Ahmed, Ketua Pengarah Laut,
Jabatan Laut Malaysia, Puan Carmallia Budiaty binti Che Embi,
Ketua Penolong Setiausaha Bahagian Kerjasama dan
Pembangunan Antarabangsa Kementerian Luar Negeri, Puan
Rahayu binti Rajali, Pengarah MATRAIN, Encik Hisham bin Rubani,
Ketua Penolong Pengarah BPTBP dan Encik Mohd Nurrul Faiz bin
Mohd Taib, Penolong Pengarah Kanan BPPP.

Seramai 11 orang peserta dari pelbagai negara mengikuti kursus
ini. Kursus ini merupakan salah satu kursus dibawah tajaan
Malaysian Technical Cooperation Programme (MTCP) yang
melibatkan peserta dari luar Malaysia dimana pihak Malaysia
akan berkongsi ilmu pengetahuan dan kepakaran dalam bidang
tertentu supaya peserta yang menyertai kursus MTCP dapat
mengaplikasikan pengetahuan tersebut sama ada untuk

membangunkan negara atau meningkatkan kepakaran mereka.

© & mat=p

MAJLIS MAKAN MALAM KURSUS MALAYSIA TECHNICAL COOPERATION
PROGRAMME(MTCP) - OIL SPILL TECHNICAL COMBAT COURSE

16 Oktober 2023 - Majlis makan malam sempena kursus MTCP - Oil Spill Technical Combat Course telah diadakan di sebuah Hotel
di Klang bagi meraikan peserta-peserta kursus yang terdiri daripada beberapa negara ASEAN serta negara lain. Majlis makan
malam ini diserikan lagi dengan kehadiran Kapten Mohamad Halim bin Ahmed, Ketua Pengarah Laut Jabatan Laut Malaysia. Turut
hadir bersama Encik Nordin bin Mohamadin, Timbalan Ketua Pengarah (Perancangan), Ts. Dr. Julyus Melvin Mobilik, Pengarah BPPP
serta Puan Rahayu binti Rajali, Pengarah MATRAIN. Wakil dari pihak Kementerian Luar Negeri turut hadir memeriahkan maijlis. Tetamu
turut dihiburkan dengan persembahan tarian kebudayaan sepanjang maijlis ini berlansung. Persembahan ini diadakan bagi
mengetengahkan dan memperkenalkan kebudayaan dan warisan kesenian di Malaysia. Maijlis diakhiri dengan sesi bergambar
bersama Ketua Pengarah Laut serta tetamu jemputan. Diharap kursus ini dapat memberikan pengalaman baru serta manis bagi

peserta-peserta kursus

MESYUARAT BAHAGIAN DI ATAS 17 Oktober 2023 - Bahagian Operasi Maritim (BOM), Ibu
KAPAL MV POLARIS Pejabat Laut Jabatan Laut Malaysia buat julung kalinya telah

mengadakan mesyuarat bahagian di atas kapal MV Polaris.
.,‘i' N 3 Mesyuarat yang membincangkan status terkini perlaksanaan
) JABATAN I;‘o‘UT MALAYSIA . kerja-kerja bahagian dan perancangan aktiviti bagi tahun
MARINE DEPT. 2024 telah melibatkan kesemua pegawai dari bahagian

terbabit. Selain tujuan bermesyuarat, BOM turut membawa
kakitangan sokongan bahagian untuk melawat ke Rumah Api
One Fathom Bank bagi memberikan pendedahan kepada
kakitangan yang masih belum berpeluang melawat rumah api
ini. Aktiviti sebegini penting bagi memastikan MV Polaris
sentiasa berada dalam bersiap sedia untuk melaksanakan apa
jua fungsi sesuai dengan peranannya sebagai Multi-Purpose

Vessel.

IALA SEBAGAI INTERGOVERNMENTAL
ORGANIZATION (1GO) -
23 NEGARA TELAH RATIFIKASI

T R

18 Oktober 2023 - YBrs Kapten Mohamad Halim bin Ahmed, Ketua Pengarah Laut Malaysia bersama pegawai - pegawai kanan JLM,
Kementerian Pengangkutan Malaysia, Kementerian Luar Negeri dan Jabatan Peguam Negara laksana pemeriksaan dokumen draf
peraturan am pertukaran status International Association of Marine Aids to Navigation and Lighthouse Authorities (IALA) dari Non-
governmental Organization (NGO) kepada IGO. Sehingga berita ini ditulis, Mexico telah menjadi Negara ke - 23 meratifikasi the
Convention on the International Organization for Marine Aids to Navigation (yang juga dikenali sebagai Kuala Lumpur Convention)

dan Kuala Lumpur Convention ini memerlukan 30 ratifikasi Negara bagi membolehkannya berkuat kuasa sebagai IGO.

SESI SIMULASI TUMPAHAN MINYAK DI LAUT SEMPENA
KURSUS MALAYSIA TECHNICAL COOPERATION PROGRAMME(MTCP) -
OIL SPILL TECHNICAL COMBAT COURSE BERSAMA
PETROLEUM INDUSTRY OF MALAYSIA MUTUAL AID GROUP (PIMMAG)

18 Oktober 2023 - Jabatan Laut Malaysia melalui Institut Latihan Pengangkutan Laut (MATRAIN) amat berbesar hati
untuk bekerjasama dengan pihak PIMMAG untuk mengadakan latihan simulasi tumpahan minyak di laut bersama-sama
dengan peserta kursus MTCP - Oil Spill Technical Combat Course. Sedia maklum bahawa PIMMAG merupakan
organisasi yang ditubuhkan untuk meningkatkan tahap perlindungan terhadap pencemaran alam sekitar melalui tindak
balas ketika berlakunya tumpahan minyak di perairan Malaysia.

Kunjungan peserta kursus telah disambut mesra oleh En. Mohd Nadzir bin Nordin, Prinsipal Teknikal OSR bersama
pasukan dari PIMMAG. Taklimat ringkas serta lawatan di Gudang penyimpanan peralatan tumpahan minyak turut
diadakan oleh pihak PIMMAG sebelum sesi simulasi dimulakan. Peserta dibawa ke Pantai Tanjung Gemok bagi melihat
sendiri keadaan sebenar ketika berlakunya pencemaran minyak. Peserta turut diberi peluang untuk melancarkan sendiri
‘Oil boom’ serta melihat cara-cara penggunaan ‘skimmer’ Ketika berlakunya pencemaran minyak.

Kunjungan ini diakhiri dengan sesi perbincangan bersama pasukan PIMMAG mengenai prosedur ketika berlakunya
pencemaran minyak. Peloksanaan sesi simulasi tumpahan minyak ini diharap dapat memberikan pendedahan serta
pengetahuan baru kepada peserta-peserta ini agak dapat diaplikasikan di negara mereka dalam mencegah
pencemaran tumpahan minyak.

BELANJAWAN MADANI 2024 - LEMBAGA PELABUHAN KELANG (LPK)
DISEDIAKAN GERAN PADANAN SELENGGARA JALAN PELABUHAN KLANG

20 Oktober 2023 - Kontraktor senggaraan membawa pelampung suar yang telah selesai diselenggara dari fasiliti
mereka ke jeti Jabatan Laut Malaysia (JLM) Wilayah Tengah melalui Jalan Pelabuhan Klang menggunakan trailer untuk
diangkat ke atas kapal penyelenggara alat bantuan pelayaran. Bagi memantapkan kecekapan pelabuhan utama
Negara, Kerajaan telah menyediakan geran padanan sebanyak RM 50 juta bersama LPK untuk menyelenggara Jalan
tersebut serta menguatkuasakan had beban lebih muatan ke atas kenderaan berat.

PERSEDIAAN MENCEGAH DAN MELAWAN INSIDEN PENCEMARAN MINYAK DI
NEGERI KELANTAN - JABATAN LAUT MALAYSIA (JLM) SERTAI RANCANGAN
EKSESAIS INDUSTRI MINYAK DAN GAS 2024

21 Oktober 2023 - Cik Roslinda binti Muhammad, Ketua Pejabat Laut Tok Bali, Kelantan bersama pasukan beliau
memberi input persediaan rancangan Eksesais Mencegah dan Melawan Pencemaran Minyak Tier 2 Industri tahun 2024
bersama anak syarikat PETRONAS - Hibiscus & Gas Malaysia Limited. Walaupun JLM hanya fokus kepada pencemaran
minyak dari kapal, JLM yakin kerjosama erat bersama pihak industri minyak bagi menjayakan Eksesais kali pertama di
Negeri Kelantan pada tahun 2024 akan datang ini penting sebagai persediaan efektif untuk memastikan tindakan
segera dan terkoordinasi bersama semua pihak berkepentingan dapat mengawal kesan buruk pencemaran minyak dan
bahan berbahaya dari tersebar

KERAJAAN PAHANG, TEROKA MAJUBINA METERAI MOU BANGUNKAN
KOMPLEKS LIMBUNGAN KAPAL HIBRID DI TANJUNG AGAS, PEKAN, PAHANG

22 Oktober 2023 - Pasukan pemeriksa alat bantuan pelayaran dari Bahagian Pengurusan Trafik dan Bantuan Pelayaran
(BPTBP) JLM Wilayah Timur laksana senggaraan pelampung pandu di perairan Tanjung Agas, Pekan, Pahang sebagai
persediaan menghadapi musim tengkujuh yang dijadualkan mulai November 2023 sehingga Mac 2024. Pada 20
Oktober 2023 lalu, syarikat Teroka Majubina Sdn Bhd memeterai Memorandum Persefahaman (Memorandum of
Understanding - MoU) bersama Perbadanan Setiausaha Kerajaoan Negeri Pahang bagi membangunkan sebuah
Kompleks Limbungan Kapal Hibrid di Tanjung Agas, Pekan, Pahang yang dijadual dibina bermula Mac 2024 tahun
hadapan. Sebanyak 15 ribu peluang pekerjaan secara langsung dan 10 ribu peluang pekerjaan secara tidak langsung
diunjurkan apabila Limbungan ini mula beroperasi pada Jun 2025.

LATIHAN KESELAMATAN
KEBAKARAN DI RUMAH API
TANJUNG GELANG, PAHANG

23 Oktober 2023 - Jabatan Laut Malaysia (JLM) Wilayah
Timur melalui Bahagian Pengurusan Trafik dan Bantuan
Pelayaran, telah  menganjurkan latihan  keselamatan
kebakaran di Rumah Api Tanjung Gelang. Program ini
diketuai oleh Ketua Bahagian Pengurusan Trafik dan Bantuan
Pelayaran, bersama Ketua Pejabat Laut, juga Pegawai Laut
dan pasukan teknikal Wilayah Timur dan Ibu Pejabat Laut,
dengan kerjasama pasukan Bomba Tentera Laut Diraja
Malaysia (TLDM) Sri Kuantan, Pahang.

Rumah Api Tanjung Gelang telah dibina pada tahun 1977,
struktur ketinggion 7 meter dan jarak 25 batu nautika,
merupakan salah satu rumah api di Malaysia dan terletak di
Perairan Timur. la juga dilengkapi dengan lampu navigasi LED
dan Automatic Identification System-Remote Monitoring
System (AIS RMS). Serta sebagai panduan navigasi untuk

memastikan keselamatan pelayaran kapal.

Program ini dimulokan sebagai usaha untuk menguji
ketersediaan dalam menghadapi bahaya kebakaran sebenar
dan masa tindak balas. la juga pendedahan bagi
mengetahui langkah-langkah yang perlu diambil apabila
kecemasan kebakaran berlaku di dalam premis. Kebakaran
bermula sebaik asap dari rumah api dan loceng kecemasan
berbunyi, dan ia serta-merta diikuti dengan tindak balas
pertama daripada Pasukan Bomba TLDM. Latihan juga
bermula jam 10.00 pagi dan berakhir jam 12.30 tengah hari,

termasuk dengan post mortem

SESI LIBAT URUS KADER PEMBANTU
LAUT BERSAMA PENGARAH LAUT
JABATAN LAUT MALAYSIA WILAYAH
PERSEKUTUAN LABUAN

24 Oktober 2023 - Satu sesi libat urus bersama Pengarah
Laut Wilayah Persekutuan Labuan, Encik Alimuddin bin
Amirudin bersama-sama Kader Pembantu laut telah diadakan
di Bilik Kuliah Jabatan Perikanan Wilayah Persekutuan Labuan.
Sesi pertemuan ini dilaksanakan bagi mengenal pasti
masalah dan  keperluan dalam potensi perkembangan
kerjoya Kader Pembantu Laut Jabatan Perikanan dari aspek
kenaikan pangkat, penyertaan kursus berkaitan dan lain-lain
isu berkaitan perkidmatan. Encik Alimuddin bin Amirudin
memaklumkan akan memberi kerjasama dalam membantu
menyelesaikan permasalah  kader Pembantu laut dan
memastikan satu kaedah penyampaian maklumat dirangka
dan diloksanakan bagi memastikan maklumat berkaitan
sampai kepada Pembantu Laut Kader di Wilayah Persekutuan
Labuan. Beliau juga berhasrat sesi libat urus ini dapat

diteruskan dan dilaksanakan sekurang-kurang setahun sekali.

Sesi libat urus ini turut dihadiri Pengarah Jabatan Perikanan
Malaysia Cawangan Labuan Encik Faizal Ibrahim bin Suhaili,
Ketua Bahagian Khidmat Pengurusan Encik Shahfri bin Md
Muktah serta Encik Zaidi bin Yaman Pembantu Laut Tertinggi
daripada  Jabatan Laut Malaysia  Wilayah Persekutuan
Labuan.

APEC PORT SERVICES NETWORK (APSN) FORUM 2023

24 Oktober 2023 - YBrs. Kapten Mohamad Halim . Eﬂ.":‘iﬁsm |
| orum on inno
bin Ahmed, Ketua Pengarah Laut, Jabatan Laut for @ Low-Carbon and Digital

Malaysia dan selaku 2nd Vice President of APSN
telah menghadiri bersama pegawai daripada JLM
ke APSN Forum 2023 yang telah dianjurkan oleh
APSN dan Port Authority of Thailand (PAT)
bertempat di Bangkok. Forum pada tahun ini
diadakan pada 24 - 25 Oktober 2023 dimana

para speaker yang berpengalaman dalam industri

maritim khususnya dalam sektor pelabuhan telah

dijemput untuk memberikan pembentangan.

APSN Forum merupakan acara tahunan yang
telah dianjurkan oleh APSN. Melalui forum ini,
pelbagai isu-isu menarik dapat dikongsi oleh
Negara-negara ekonomi dan juga oleh syarikat-
syarikat pelabuhan. APSN Forum 2023 dengan

membawa tema Innovative Ports for a Low-

Carbon and Digital Future pada tahun ini
membincangkan ketersedican negara-negara
ekonomi bagi menerima teknologi baru dan

persiapan pelabuhan menuju ke arah Green Port.

APEC PORT SERVICES NETWORK (APSN) FORUM 2023

T}

]

25 Oktober 2023 - YBrs. Kapten Mohamad Halim bin Ahmed selaku 2nd Vice President of APSN telah dilantik
menjadi salah seorang moderator dalam sesi APSN Forum 2023 bersidang. Berkonsepkan sesi interaktif, beliau telah
membahagikan peserta APSN Forum kepada beberapa kumpulan kecil dan ahli kumpulan telah diberikan beberapa
soalan untuk berbincang. Antara soalan yang telah diberikan kepada setiap kumpulan: 1) Innovation - includes
Human Resource Management/ Development, 2) Green Policies, 3) Digital Transformation, dan 4) Sustainability
efforts.

Sebelum sesi tersebut tamat, setiop kumpulan yang terdiri daripada wakil Negara Ekonomi, Pihak Berkuasa
Pelabuhan dan Operator Pelabuhan telah membentangkan hasil perbincangan tersebut dan ianya merupakan satu
sesi yang bermanfaat dimana pelbagai idea baru, cadangan serta perkongsian telah diterbitkan dalam sesi tersebut

PERSIDANGAN BAHAGIAN UNDANG-UNDANG
AGENSI PENGUATKUASAAN MARITIM MALAYSIA (APMM)

24 Oktober 2023 - Kapten Abdul Samad bin Shaik
Osman, Timbalan Ketua Pengarah Laut (Operasi) JLM
turut serta di dalam Persidangan Bahagion Undang-
Undang Agensi Penguatkuasaan Maritim  Malaysia
(APMM) yang bertempat di Santa Grand Signature Hotel,
Kuala Lumpur. Persidangan yang melibatkan semua
Timbalan Pendakwa Raya di Bahagian Undang-Undang
APMM yang berkhidmat di ibu pejabat dan dan juga
negeri telah membincangkan secara terperinci
berkenaan  penguatkuasaan  Malaysia  Shipping
Ordinance 1952 (MSO 1952) di Malaysia. En Mohd
Hazwan Din dari Bahagian Operasi Maritim JLM turut

memberikan taklimat berkenaan kesalahan-kesalahan
lazim di bawah MSO 1952 dan undang-undang di
bawahnya.

PENGAUDITAN BAGI PENSIJILAN
INFORMATION SECURITY
MANAGEMENT SYSTEM (ISMS)
ISO/IEC 27001:2013
JABATAN LAUT MALAYSIA

25 Oktober 2023 - Jabatan Laut Malaysia menuju ke arah pensijilan Information Security Management System (ISMS)
ISO/IEC 27001:2013 Jabatan Laut Malaysia. Skop pensijilan ini adalah “Sistem Pengurusan Keselamatan Maklumat
(ISMS) bagi Perkhidmatan Pendaftaran Kapal menggunakan Sistem Pendaftaran Kapal di lbu Pejabat Laut dan

Pejabat Pendaftar Kapal, Jabatan Laut Malaysia”. Pejabat Pendaftar Kapal yang terlibat di dalam proses pensijilan ini

adaloh semua Pejabat Pendaftar Kapal di Malaysia. Objektif utama pensijilan ISMS ini adalah untuk memastikan

keselamatan maklumat di tahap maksimum dan meningkat kepercayaan pelanggan kepada jabatan. Mesyuarat

Pembukaan dan Penutup Audit telah dipengerusikan oleh Timbalan Ketua Pengarah (Perancangan)/ Ketua Pegawai

Digital, Encik Nordin Bin Mohamadin

26 Oktober 2023 - JLM Wilayah Selatan komited dalam
menyahut cabaran Johor Bersih 2.0 sepertimana yang
disarankan Menteri Besar Johor. Program Gotong-
Royong Perdana yang sebentar tadi berlangsung di
persekitaran kuarters di Kompleks JLM Wilayah Selatan
melibatkan seramai kira-kira 40 orang pegawai dan
kakitangan Jabatan telah menyasarkan kawasan-
kawasan yang berpotensi menjadi pembiakan nyamuk
acedes di sekitar kuarters, kolam renang dan
perkarangan Surau As-Sakinah. Tuan Haji Shah Habidin
Arib bin Jaafar, selaku wakil rasmi Tuan Haji Dickson
Dollah, Pengarah Laut Wilayah turut sama turun padang
bagi memastikan tahap kebersihan di lokasi adalah

memuaskan.

JLM WILAYAH SELATAN SAHUT
PROGRAM JOHOR BERSIH 2.0

KURSUS "AWARENESS COURSE"BERKENAAN PERALATAN OIL SPILL &
HAZARDOUS NOXIOUS SUBSTANCE (HNS) DI BINTULU, SARAWAK

26 Oktober 2023 - Bahagian Pengurusan Trafik dan Bantuan Pelayaran, Jabatan Laut Malaysia Wilayah Sarawak telah

menganijurkan Kursus "Awareness Course" Berkenaan Peralatan Oil Spill & Hazardous Noxious Substance (HNS) di
Pejabat Bahagian Bintulu, Sarawak pada 26 Oktober 2023 hingga 27 Oktober 2023. Selaras dengan visi Jabatan
Laut Malaysia ke arah sebuah agensi peneraju bertaraf dunia dalam bidang keselamatan maritime dan perlindungan
persekitaran marin, kursus ini adalah salah satu kaedah untuk memperkasakan Jabatan Laut Malaysia Wilayah
Sarawak dalam aspek sumber manusia, peralatan dan pengurusan disamping mematuhi Prosedur Operasi Standard
serta arahan semasa yang masih berkuatkuasa khususnya di negeri Sarawak.

Dengan adanya latihan seperti ini, sebahagian besar pegawai dan kakitangan lama dan baru lebih bersiapsiaga dan
bersedia dalam menghadapi kes-kes tumpahan minyak dan Hazardous Noxious Substance di perairan negeri
Sarawak. Kursus ini juga mendapat kerjasama dari pihak Jabatan Alam Sekitar Negeri Sarawak dan juga Jabatan
Bomba dan Penyelamat Malaysia - Balai Bomba Bintulu.

MELAKA DIPILIH TUAN RUMAH WORLD TOURISM DAY 2025 (WTD2025), SATU
PENGIKTIRAFAN BESAR

27 Oktober 2023 - Kru kapal PEDOMAN - kapal pengurusan pelampung pandu Jabatan Laut Malaysia (JLM)
menjalankan kerja - kerja penukaran pelampung pandu bagi tujuan senggaraan di lokasi kritikal navigasi sepanjang
Selat Melaka semasa pemeriksaan berkala Aids to Navigation Fund (ANF) No 2/2023 bersama pasukan pemeriksa
alat bantuan pelayaran Bahagian Pengurusan Trafik dan Bantuan Pelayaran (BPTBP) serta pasukan teknical Malacca
Strait Council (MSC) awal bulan Oktober 2023 baru - baru ini. Melaka diumum sebagai tuan rumah Hari Pelancongan
Dunia 2025 yang dijadual pada 27 September 2025 iaitu 2 tahun lagi semasa Perhimpunan Agung Pertubuhan
Pelancongan Sedunia Pertubuhan Bangsa - Bangsa Bersatu (UNWTO) di Uzbekistan baru - baru ini.

TUGAS JAWATANKUASA PAKAR IALA - AIDS TO NAVIGATION
ENGINEERING AND SUSTAINABILITY (ENG)

28 Oktober 2023 - Cik Siti Umainah binti Abd Azit dan En Emizul Fadly bin Masdek, kedua - duanya pegawai kanan Bahagian
Pengurusan Trafik dan Bantuan Pelayaran (BPTBP) memberi input kepada Working Group Rekabentuk dan Penyerahan Alat Bantuan
Pelayaran Visual serta Fizikal dan Working Group Perkhidmatan Radionavigation semasa menghadiri Jawatankuasa ENG Ke - 17 di
lbu Pejabat International Association of Marine Aids to Navigation and Lighthouse Authorities (IALA) di St Germain en Laye,
Peranchis yang berakhir pada 20 Oktober 2023 lalu. IALA mempunyai 3 lagi Jawatankuasa Pakar selain ENG iaitu JK Pengurusan
dan Keperluan Alat Bantuan Pelayaran, JK Pengurusan Trafik Vesel serta JK Perkhidmatan Maklumat e-Navigation dan Komunikasi

dan JLM sentiasa aktif memberi input dalam kesemua JK Pakar ini.

PIHAK BERKUASA KOMPETEN PERKHIDMATAN TRAFIK KAPAL - JABATAN LAUT
MALAYSIA (JLM) MULAKAN KERJASAMA TEKNIKAL BERSAMA VALE

28 Oktober 2023 - Mohd Hafiz bin Abdul Majid, Pengarah
Bahagian Pengurusan Trafik dan Bantuan Pelayaran (BPTBP)
bersama En Leonardo Paiva, CEO Vale Malaysia Minerals Sdn
Bhd berjaya mencapai kata sepakat kerjasama teknikal bagi
mempertingkatkan keupayaan JLM mengendalikan perkhidmatan
trafik kapal di Had Pelabuhan Lumut, Perak. Fasiliti Vale - Teluk
Rubiah Maritime Terminal (TRMT) mengendalikan kapal bulk
carrier kelas Valemax (Very Large Ore Carriers - VLOC) - salah
satu kelas Bulk Carrier terbesar dan paling efisien di dunia yang

berjaya mengurangkan pelepasan Gas Rumah Hijau semasa

pelayaran dari sumber asal mineral iron ore di Brazil ke pasaran

Asia.

BELANJAWAN MADANI 2024 - ENTITI YANG MENAJA AKTIVITI KOMUNITI
MENANAM POKOK DIBERI PELBAGAI POTONGAN CUKAI

29 Oktober 2023 - En Syahrizan bin Jili, Ketua Pejabat Laut Miri
bersama pasukan beliau bekerjasama dengan Yinson Energy
(Yinson)  Miri  menjayakan  program  Corporate  Social
Responsibility - CSR Aktiviti Pemuliharaan dan Pembersihan
Hutan Bakau di Kampung Batu, Kuala Baram pada 7 Oktober
2023 (Sabtu) awal bulan ini. Sebanyak 462 anak pokok bakau
berjaya ditanam semasa Program tersebut dan Kerajaan akan
memberi potongan cukai bagi entiti yang menaja akfiviti

penanaman pokok atau projek kesedaran pemeliharaan serta

pemuliharaan alam sekitar yang disahkan oleh Institut
Penyelidikan Perhutanan Malaysia (FRIM).

JABATAN LAUT MALAYSIA (JLM) TERAJUI USAHA MUDAHKAN KOMUNIKASI
RADIO VHF DI LAUT MELALUI DIGITALISASI

29 Oktober 2023 - En Mohd Hisham bin Rubani, Timbalan Pengarah Bahagian Pengurusan Trafik dan Bantuan
Pelayaran (BPTBP) bersama pasukan beliau memeriksa fasiliti Telekom Malaysia Berhad (TM) di stesen pemancar
Gunung Raya, Langkawi Bandaraya Pelancongan. JLM menerajui perkhidmatan Pengurusan Trafik Vesel di laluan
pelayaran feri penumpang Langkawi - Kuala Kedah - Kuala Perlis dan sentiasa berusaha memberi penyelesaian
inovatif dan penambahbaikan menggunakan platform digital komprehensif TM bagi memastikan penyampaian
perkhidmatan yang cekap dan lancar

NEW INDUSTRIAL MASTER PLAN 2030 (NIMP 2030) - FASA 1 PROGRAM
PENGGANTIAN VESEL SOKONGAN LUAR PANTAI BUATAN TEMPATAN
PETRONAS SIAP SUKU TAHUN PERTAMA 2024

29 Oktober 2023 - En Mohd Hafiz bin Abdul Majid, Pengarah Bahagian Pengurusan Trafik dan Bantuan Pelayaran
(BPTBP) bersama En Mohamad Marzuki bin Brahim, Pengarah Laut Wilayah Sarawak yang juga merupakan Pendaftar
Kapal - Kapal Malaysia Sarawak memeriksa paparan e-navigation kapal TEGAS MADANI semasa pra - pelancaran 2
dari 11 kapal Fasa 1 Projek Safina (Keutamaan Kapal Buatan Malaysia) Program Penggantian Vesel Sokongan Luar
Pantai (OSV) di Sarawak Slipway, Miri pada 28 Oktober 2023. Majlis ini dirasmikan oleh YB Datuk Seri Lee Kim Shin -
Menteri Pengangkutan Sarawak dan Projek Safina Fasa 1 ini melibatkan pembinaan 11 buah OSV dari 3 limbungan
tempatan di Miri yang kesemuanya merupakan ahli Association of Marine Industries of Malaysia (AMIM).

MAJLIS PERASMIAN BENGKEL SERANTAU REGIONAL OIL SPILL CONTINGENCY

30 Oktober 2023 - Jabatan Laut Malaysia (JLM) melalui Institut Latihan Pengangkutan Laut (MATRAIN) mengadakan Bengkel
Serantau Regional Oil Spill Contingency Plan (ROSCP) selama empat (4) hari yang bermula dari 30 Oktober hingga 2 November
2023 telah dirasmikan oleh Puan Rahayu Binti Rajali, Pengarah MATRAIN.

Bengkel ini dianjurkan dengan kerjasama International Maritime Organisation (IMO) dan Kementerian Pengangkutan Malaysia
(MOT) bersama dengan pihak Global Initiative for South East Asia (GISEA), International Petroleum Industry Environmental
Conservation Association (IPIECA) dan Petroleum Industry of Malaysia Mutual Aid Group (PIMMAG). Peserta bengkel ini terdiri
daripada negara-negara di bawah ASEAN. Objektif pelaksanaan bengkel ini untuk memberi pendedahan dan persediaan kepada
negara serantau ketika berlakunya tumpahan minyak di perairan negara mereka. Penceramah terdiri daripada pakar-pakar dari

industry yang pernah terlibat dengan insiden tumpahan minyak di laut.

ITCP adalah usaha dan komitmen Malaysia dalam pembangunan modal insan dalam bidang maritim dengan kerjasama IMO. Di
bawah ITCP, peserta ditaja/dibiayai untuk menghadiri seminar/latihan/bengkel terpilih yang melibatkan negara dan pulau

membangun.

MAJLIS PERASMIAN THE ENHANCED VTS OPERATOR TRAINING PROJECT
FOR ASEAN (PHASE 4)

30 Oktober 2023 - Jabatan Laut Malaysia melalui Institut Latihan Pengangkutan Laut (MATRAIN) sedang mengadakan The
Enhanced VTS Operator Training Project for ASEAN (PHASE 4) yang bermula dari 30 Oktober hingga 1 Disember 2023 bertempat
di MATRAIN. Maijlis perasmian telah diadakan di Auditorium MATRAIN dan dirasmikan oleh Ketua Pengarah Laut, Jabatan Laut
Malaysia secara dalam talian. Majlis ini turut dihadiri oleh Morioka Hiroshi, Setiausaha Pertama (Pengawal Pantai/ Pengangkutan
Maritim) Kedutaan Jepun, Encik Nordin bin Mohamadin,Timbalan Ketua Pengarah Laut (Perancangan), Puan Rahayu binti Rajali,
Pengarah MATRAIN, serta Puan Nurul Suhana binti Sulaiman,wakil Pengarah BPTBP. Maijlis dimulakan dengan ucapan perasmian
oleh Ketua Pengarah Laut dan disertai dengan ucapan oleh wakil Japan Coast Guard, Laksamana Pertama Tsugo Awai dan wakil

International Association of Marine Aids to Navigation and Lighthouse Authorities (IALA), Mr. Omar Frits Eriksson.

Kursus ini dianjurkan dengan kerjasama Japan Aids to Navigation (JANA) dan Japan-ASEAN Integration Fund (JAIF). Peserta terdiri
daripada operator Vessel Traffic Services (VTS) dari negara-negara ASEAN. Mereka akan menduduki kelas yang telah dijadualkan
oleh Pengajar-pengajar sepanjang tempoh kursus dan akan diiktiraf sebagai operator VTS yang bertauliah oleh pihak IALA setelah
melepasi penilaian dan peperiksaan yang bakal diduduki. Pelaksanaan kursus ini telah melahirkan lebih dari 70 orang operator
terlatih dalam mengendali VTS di seluruh ASEAN

JABATAN LAUT MALAYSIA (JLM)
FOKUS KEPERLUAN PIHAK
BERKEPENTINGAN

31 Oktober 2023 - En Mohamad Marzuki bin Brahim,
Pengarah Laut Wilayah Sarawak beramah mesra
bersama YB Hj Hasbi bin Habibollah, Timbalan Menteri
Pengangkutan Malaysia serta pemain - pemain industri
maritim  semasa majlis  makan  malam  minggu
Networking Association of Marine Industries of
Malaysia (AMIM) pada 29 Oktober 2023 (Sabtu) di
Miri, Sarawak. JLM fokus dengan peranan sebagai
pemboleh daya ekonomi maritim secara memenuhi
keperluan industri tempatan dalam strategi faedah
ekonomi, alam sekitar dan sosial persekitaran
perniagaan dunia maritim global.

JABATAN LAUT MALAYSIA (JLM) BERI KERJASAMA ERAT JAYAKAN PROGRAM
NAIK TARAF RUMAH API KEMENTERIAN PENGANGKUTAN SARAWAK (MOTS)

31 Oktober 2023 - En Mohamad Marzuki bin Brahim,
Pengarah Laut Wilayah Sarawak bersama En Mohd
Hafiz bin Abdul Majid, Pengarah Bahagian Pengurusan
Trafik dan Bantuan Pelayaran meninjau tandarah suar
Seahorse, salah satu tarikan pelancong terkenal di
Marina Park City, Coco Cabana, Miri pada 28 Oktober
2023 (Sabtu) baru - baru ini. Pengarah Laut Wilayah
Sarawak merupakan Naib Pengerusi Lembaga Boya
dan Api Sarawak di bawah tadbir urus MoTS dan JLM -
MoTS  sentiasa  menjalankan  tinjauan  bagi
mengesahkan ketersediaan semua pelampung pandu,
tandarah suar dan rumah api seluruh perairan Negeri
Sarawak mengikut ketetapan International Association

of Marine Aids to Navigation and Lighthouse Authorities
(IALA).

KEKALKAN BERAT
BADAN UNGGUL

MAKAN SECARA
HIDUP AKTIF

SIHAT

PENDUDUK DEWASA DI MALAYSIA MEMPUNYAI
BERAT BADAN BERLEBIHAN (BMI > 25.5 kg/m?)".
ADAKAH ANDA SALAH SEORANG DARINYA?
Berat badan berlebihan atau obesiti dikaitkan dengan penyakit kronik
yang mengancam nyawa sepert :
® Penyakit kardiovaskular seperti jantung, hipertensi dan strok
e Diabetes

e Kanser
e Penyakit respiratori kronik seperti asma dan emfisema

Sumiber :
1. National Health Morbidity Survey 2015, Malaysia

i
¢ -\ Unit Pendidikan Kesihatan g
\.M; Institut Kanser Negara

oo

Konflik Palestin - Israel

Tular di forum dalam talian dan WhatsApp
mendakwa pejuang HAMAS menerima
latihan luncur udara di Malaysia sebagai
persediaan untuk melakukan serangan
terhadap Israel.

Semakan pihak berkuasa mendapati
kandungan forum tersebut mengambil
laporan media The Coverage yang memetik
artikel lama iaitu pada 2014 dan 2015.
Namun laporan tersebut disiarkan semula
seolah-olah ia kejadian yahg baharu dan
menunggang konflik Israel-Palestin yang
sedang berlaku sekarang.

Penafian telah dilakukan oleh Timbalan
Menteri Dalam Negeri ketika itu, Tan SriWan
Junaidi Tuanku Jaafar. Beliau berkata
Malaysia tidak pernah menyediakan tempat
mahupun menawarkan sebarang latihan
kepada mana-mana pejuang Hamas atau
kumpulan gerakan. Kerajaan juga tidak
perhah membenarkan sebarang unsur
pusat latihan seumpama itu diwujudkan di
negara ini.

Lebih penting lagi, pergerakan Hamas
sendiri telah menafikanh tuduhan liar
sebegini ke atas Malaysia yang sumbernya
adalah daripada agen propaganda Israel.
Malaysia disifatkan sebagai sasaran
penipuan Tel Aviv kerana peranan luar biasa
negara ini dalam memperjuangkan Palestin
di pentas global.

Sumber : Buletin Kita Ok! Bil.43 2023

Caj Perkhidmatan
Klinik Kesihatan RM1

Beberapa video Tiktok menjadi rujukan
rakyat Malaysia di mana video tersebut
mendakwa caj perkhidmatan di klinik
kesihatan yang sebelum ini hanya RM1 akan
dinaikkan sehingga RM1S. Tambahan pula di
laman sosial Facebook, terdapat beberapa
individu mensahihkan kejadian tersebut.

Tinjauan daripada TikTok dan Facebook
mendapati dakwaan tersebut adalah tidak
benar. Beberapa premis klinik kesihatan telah
disemak hamun tiada sebarang kenaikan
cqj dikenakan mahupun notis berhubung cqj
tersebut dimaklumkan. Tambahan pula,
Kementerian Kesihatan Malaysia telah
mengeluarkan kenyataan rasmi menafikan
dakwaan tersebut melalui media sosial
kementerian tersebut.

Sumber : Buletin Kita Ok! Bil.43 2023

Penularan

tersebut bermula daripada
cadangan Yang Dipertua Persatuan
Kesihatan lkram Malaysia (lkram Health)
untuk menaikkan caj perkhidmatan di klinik
kesihatan bagi menampung kos rawatan
yang  semakin meningkat. Dengan
menaikkan caj perkhidmatan, ia dapat
menambah baik perkhidmatan, fasiliti serta
kemudahan dan kebajikan kakitangan.

KKM menegaskan sebarang perubahan
bayaran bagi perkhidmatan kesihatan
awam akan diteliti secara rapi dan telus
berserta analisis yang wajar membabitkan
libat urus pihak berkepentingan. la bagi
memastikan rakyat tidak akan terkesan dan
dapat menikmati akses perkhidmatan
kesihatan dengan harga yang berpatutan.

Penjelasan Isu Tidak Benar

Tular di Internet kononnya Perdana Menteri, Dato’ Seri Anwar Ibrahim mengadakan pertermuan dengan
ejen Israel di sebuah kedai arak.

Semakan pihak berkuasa mendapati video tersebut merupakan dakwaan lama yang diulang kembali bﬂgli

rmenyebarkan fitnah johat. Perkara ini telah dinafikan oleh Penasihat Kumpulan Karangkraf, Datu

Hussarmudin Yaakob pada bulan November tahun lalu. Menurut beliou, majlis tersebut merupakon sesi

Ptiﬂl?\g biasa antara sekumpulan tokoh-tokoh media, perniagaan dan diplomat bersama Dato’ Seri Anwar
rahim.

Justeru, konsep 3R ioitu Research (Penyelidikan), Responsibility (Bertanggungjowab) dan Report (Lapor)
wajar menjadi teras dan perlu sentiasa dibudayakan sebelum berkongsi sebarang maklumat di platform
rmedia sosial.

Heboh di media sosial berhubung seorang warga emas Orang Kurang Upaya (OKU) yang telah
ditamatkan bantuan Elaun Pekerja Crang Kurang Upaya (EPOKU).

Setelah semakan dibuat, penama telah menerima bantuan EPCKU igitu satu insentif kerajaan untuk
rmenggalakkan OKU terus bekerja. Insentif ini diberikan kepada golongan OKU yang bekerja dengan
pendapatan RM1500 dan ke bawah. Namun, apabila pendapatan telah meningkat atau penerima tidak
lagi bekerja, kelayakan ini akan terbatal.

Jabatan Kebagjikan Masyarakat (JKM) telah melakukan penelition semula pada September 2023 dan
rmendapati penama tidak lagi bekerja. Sehubungan dengan itu, EPOKU penama telah ditamatkan JKM,
rmengambil kira penama menerima Bantuan Sara Hidup Tentera, bantuan bakul makanan MAWIP dan
bantuan bulanan Baitulmal yang berjumlah RM350.00 setiap bulan. Isteri penama juga menerima pencen
sebagai pesara kerajaan.

- ——
—
- ——
-

Sumber : Buletin Kita Ok! Bil.42 2023

Gejala Kesihatan
Akibat Jerebu

Sumber : Buletin Kita Ok! Bil.412023

Rujuk bacaan terkini di
apims.doe.gov.my
atau muat turun aplikasi MylPU di Play Store atau App Store.

DAPUR JLM

BAHAN - BAHAN:

Bahan-bahan ikan goreng:
4 keping ikan tenggiri

1-2 sk garam

2 sk serbuk kunyit
Bahan-bahan ikan masak cuka:
1 senduk minyak masak

1 sk biji sawi

1 biji bawang besar

2 inci halia

4-6 biji bawang merah kecil
8 ulas bawang putih

1 batang serai (pilihan)

4 cawan air

1/2 senduk cuka makan

1/3 batang timun

1-2 biji tomato

2 tangkai cili merah (pilihan)
8-10 tangkai cili padi

1/2 sb gula

2 sk serbuk perasa

Garam secukup rasa

TIPS:

Kalau guna halia muda lagi sedap.
Basuh dan bilas ikan dengan air asam
jawa supaya bau hanyir ikan hilang.
Lebihkkan sikit serbuk kunyit sebab kita
nak kuah tun anti berwarna kuning sikit.
Boleh ganti dengan ikan bawal, ikan
tongkol, ikan merah, ikan kembung, ikan
kerisi atau kekekek.

lkan goreng tak perlu garing, cukup
sekadar bertukar warna perang.

Lauk ni jangan terus hidang, biar kuah

meresap kedalam ikan dulu barulah

sedap.

[ Mok Gkl

CARA PENYEDIAAN:

Cara-cara untuk penyediaan ikan goreng:

1.Potong nipis bawang besar, bawang merah dan bawang putih belah dua
atau letak je sebiji, halia potong memanjang (potongan mancis).

2.Timun buang biji dan potong memanjang. Tomato belah 4-6 bahagian

3.Cili merah buang biji dan hiris nipis, cili padi buang tangkai saja, serai
ketuk / titik sikit.

4.Basuh dan bilas ikan dengan air asam jawa, kemudian gaul dengan serbuk
kunyit dan garam.

5.Panaskan minyak dan goreng ikan. Bila ikan bertukar warna perang,

angkat dan ketepikan.

Cara-cara untuk kuah masak cuka:

1.Panaskan minyak kemudian tumis biji sawi dan hirisan bawang besar
sampai bawang lembut dan kekuningan.

2.Masukkan hirisan halia dan kacau sampai naik bau.

3.Masukkan bawang merah, bawang putih dan serai. Kemudian kacau dalam
30 saat.

4.Kemudian masukkan air, garam, gula dan cuka makan. Masak sampai
mendidih.

5.Masuk cili merah, cili padi, timun, ikan goreng, serbuk seasoning dan
tomato.

6.Masak sampai kuah meresap masuk kedalam ikan goreng tadi.

